
				এই পাতাটির মুদ্রণ সংশোধন করা প্রয়োজন। 
९ म चषाम्न । ] শ্ৰীহট্টে সাম্প্রদায়িকগণ । 叠山 نحاولا
(-) ইট বা ইটোয়া নামে কোন নগর কি গ্রাম কখন মিথিলাপ্রদেশে ছিল
কি না। এবং তাহার প্রমাণ সংগ্রহে কি উপযুক্ত চেষ্টা হইয়াছে ?
(৫) এ সকল প্রশ্নের সদুত্তর নহিলে মিধিপতিকে কান্তকুজাগত বলা যাইতে পারে কি না ?
খৃষ্টীয় দ্বাদশ শতাব্দীতে ধৰ্ম্মধর ( স্বধৰ্ম্মপা বা ছেংফাচাগ ) কৈলাড়গড়ের রাজসিংহাসনে অধিষ্ঠিত ছিলেন। র্তাহার রাজত্ব কালে ধৰ্ম্মধর বা বাৎস্য গোত্রীয় নিধিপতি তদীয় সভায় আগমন স্বধৰ্ম্মপার যজ্ঞ। করেন। ঐ সময়ে পশ্চিমে নানা উপদ্রব উপস্থিত হওয়ায় তিনি পূৰ্ব্বাঞ্চলীয় এই ক্ষমতাশালী রাজার আশ্রয়ে থাকিয়া শাস্তিতে স্বধৰ্ম্ম প্রতিপালন পূর্বক বাস করিতে পারিবেন, এই কল্পনায়
এদেশে আসিয়া থাকিবেন ।
মহারাজ ধৰ্ম্মধর বা স্বধৰ্ম্মপা নিধিপতির সদগুণে সত্বরেই তুষ্ট হন। তাহারই উপদেশে সম্ভবতঃ তিনি এই সময়ে, পূৰ্ব্বপুরুষগণের ন্যায় বিশেষ আড়ম্বর সহকারে একটি বৈদিক যজ্ঞ সম্পাদন করেন।
নিধিপতি যে কেবল শাস্ত্রজ্ঞ মাত্র ছিলেন, তাহা নহে, তাহার অনেক অলৌকিক শক্তি ছিল বলিয়া কথিত আছে । * যজ্ঞ সম্পাদনে তাহার অসাধারণ কৃতিত্ব প্রকটিত হয়, তাহাতেই স্বধৰ্ম্মপা যজ্ঞান্তে র্তাহাকে এক বিশাল জনপদ ব্ৰহ্মত্র স্বরূপ দান করেন । ইহা তৎকালে মনুকুল প্রদেশ নামে কথিত হইত। বর্তমান ইন্দানগর, ইন্দেশ্বর, ছয়চিরি, ভানুগাছ, বরমচাঁল,

	অগ্নি হোত্ৰী মহাশয় নাম নিধিপতি । মুখ দ্বারা অগ্নি জানি দিলেন জাতি।”

